
____ _______________ 2016 N ____-Ն

Հայաստանի Հանրապետության կառավարության 2013 թվականի ՀՈՒնԻՍԻ 13-ի N621-Ն որոշման մեջ լրացում կատարելու մասին

Հիմք ընդունելով «Պետական տուրքի մասին» Հայաստանի Հանրապետության օրենքի 29-րդ հոդվածի 2-րդ մասը՝ Հայաստանի Հանրապետության կառա​վա​րու​թյունը որոշում է.

1. Հայաստանի Հանրապետության կառավարության 2013 թվականի հունիսի 13-ի «Հայաս​​​​​տանի Հանրապետության արդարադատության նախարարության պետական ռեգիստրի գործակալությունում պահվող տեղեկությունների տրամադրման համար պետական տուրքի վճարումից ազատելու կարգը սահմանելու մասին» թիվ 621-Ն որոշման հավելվածի 2-րդ  կետում  «տեղական ինքնակառավարման մարմինները,» բառերից առաջ լրացնել «Հայաստանի Հանրապետության դատախազական մարմինները,» բառերը:
2. Սույն որոշումն ուժի մեջ է մտնում պաշտոնական հրապարակման օրվան հաջոր​դող տասներորդ օրը: 
Հիմնավորում
«Հայաստանի Հանրապետության կառավարության 2013 թվականի հունիսի 13-ի N621-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը ՀՀ դատա​​​խազական մարմիններին ՀՀ արդարադատության նախարարության պետական ռեգիստ​րում պահվող տեղե​կու​թյուն​ների տրամադրման համար պետական տուրքի վճարումից ազատ​​​​ման կարգ սահ​մա​նելն է:
2. Կարգավորման հարաբերությունների ներկա վիճակը և առկա խնդիրները. 2015 թվա​​​​կանի դեկտեմբերի 16-ի «Պետական տուրքի մասին» Հայաստանի Հանրապետության օրեն​​​քում լրացում կատարելու մասին» ՀՕ-192-Ն օրենքով լրացում է կատարվել «Պետական տուրքի մասին» ՀՀ օրենքի 29-րդ հոդվածի երկրորդ պարբերությունում և սահմանվել է, որ ՀՀ արդա​​​րադատության նախարարության պետական ռեգիստ​րում պահվող տեղե​կու​թյուն​ների տրա​​​​մադրման համար ՀՀ կառավարության սահ​ման​ված կար​գով պետական տուրքի վճա​րու​մից ազատվում են նաև ՀՀ դատախազական մարմինները:
Խնդիրը կայանում է նրանում, որ ներկայումս ՀՀ դատախազական մարմիններին ՀՀ արդա​​​​​րա​դա​տու​թյան նախա​րարության պետական ռեգիստրի գործակալությունում պահվող տեղե​կությունների տրա​մադր​ման համար պետական տուրքի վճարումից ազատելու կարգը սահ​​ման​ված չէ, իսկ ՀՀ կառա​վա​րու​թյան 2013 թվականի հունիսի 13-ի N621-Ն որոշմամբ սահ​ման​ված կարգը կիրառելի չէ ՀՀ դատա​խա​զա​կան մարմինների համար:
3. Կարգավորման առարկան. Նախագծի կարգավորման առարկան ՀՀ արդա​րա​դա​տու​թյան նախարարության պետական ռեգիստ​րում պահվող տեղե​կու​թյուն​ներ տրամադրելու համար սահմանված պետական տուրքի վճարումից ազատելու կարգն է:
4. Նախագծի մշակման գործընթացում ներգրավված ինստիտուտները և անձինք. Նախա​գի​ծը մշակվել է ՀՀ ֆինանսների նախա​րա​րու​թյան կող​մից:
5. Իրավական ակտի կիրառման դեպքում ակնկալվող արդյունքը. Նախագծի ընդուն​​ման արդ​յուն​քում ակնկալվում է սահմանել, որ ՀՀ արդա​րա​​դա​տության նախարարության պետա​​​կան ռեգիստ​րում պահվող տեղե​կու​​թյուն​ներ տրամադրելու համար ՀՀ դատա​խա​զա​կան մարմին​ները պետական տուրքի վճարումից ազատվում են ՀՀ կառավարության 2013 թվա​կանի հունիսի 13-ի N621-Ն որոշմամբ սահմանված կարգով:
Տեղեկանք
«Հայաստանի Հանրապետության կառավարության 2013 թվականի հունիսի 13-ի N621-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հայաստանի Հանրապետության կառավարության 2013 թվականի հունիսի 13-ի N621-Ն որոշման մեջ լրացում կատարելու մասին» ՀՀ կառավարության որոշման նախագծի ընդուն​​ման առն​չությամբ այլ իրա​վա​կան ակ​տե​​րի ըն​դուն​​ման անհ​րա​ժեշ​տու​թյուն չի առա​​ջա​նում:

Եզրակացություն
«Հայաստանի Հանրապետության կառավարության 2013 թվականի հունիսի 13-ի N621-Ն որոշման մեջ լրացում կատարելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման մասին

«Հայաստանի Հանրապետության կառավարության 2013 թվականի հունիսի 13-ի N621-Ն որոշման մեջ լրացում կատարելու մասին» ՀՀ կառավարության որոշման նախագծի ընդուն​մամբ պե​տական եկա​​մուտ​ների նվա​զե​​ցում կամ ծախ​​​սերի ավելա​ցում տեղի չի ունե​նա:
ԱՄՓՈՓԱԹԵՐԹ
«Հայաստանի Հանրապետության կառավարության 2013 թվականի հունիսի 13-ի N621-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առաջարկության հեղինակը
	Առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության
նախարարություն

05.04.2016թ.

թիվ 01/3924-16
	Նախագծի նախաբանում առաջարկվում է հղում կատարել «Պետական տուրքի մասին» ՀՀ օրենքի 29-րդ հոդվածին` նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:
	Ընդունվել է:
	Նախագծի նախաբանում կատարվել է համապատասխան լրացում:

	
	Առաջարկվում է նախագիծը համաձայնեցնել բոլոր շահագրգիռ մարմինների հետ՝ հաշվի առնելով «Իրավական ակտերի մասին» Հայաստանի Հանրապետության օրենքի 28-րդ և 31-րդ հոդվածների դրույթները:
	Ընդունվել է ի գիտություն:
	Նախագիծը քննարկվել է ՀՀ ԿԱ պետական եկամուտների կոմիտեի և ՀՀ գլխավոր դատախազության հետ:

	ՀՀ ԿԱ պետական եկամուտների կոմիտե

06.04.2016թ.

թիվ 01/3-4/11240-16
	Դիտողություններ և առաջարկություններ չկան:
	
	

	ՀՀ գլխավոր դատախազություն

08.04.2016թ.

թիվ 3/30/2363-16 
	Դիտողություններ և առաջարկություններ չկան:
	
	


